Деректі фотоның маңыздылығы
 Фотоөнер - көркемдік фото, техникалық фото және деректі фото болып 3 жанрға бөлінеді. Деректі фотода-қоғамдық орта, салт-дәстүр және ақпараттық фотолар қамтылады. Қазіргі кезде деректі фото, дүние жүзінде өте жоғары деңгейде бағаланады.
Деректі фото деген, -фотоапарат арқылы ортадағы оқиғаны нақты түсіріп, шынайы көрсету. Түсірілім барысында бір тақырыптағы сурет 4 ден 12-ге немесе оданда көп кадрлармен қайталанады. Алайда 1 кадрмен де тақырыпты ашуға болады.Ол фотосуретшінің шеберлігіне байланысты. Міне осы кадрлардың композициясы мықты болса,суреттің тақырыбы ашылады. Деректі фотоға қойылатын талап, фото түсірудегі техникалық шеберлігі, бейнелеу тәсілі, жеткізетін тақырыбының мазмұны түсінікті болуы. 
 Басты мақсаты сол ортаны және дәуірді сондай ақ фотографтың ішкі ой дүниесі мен сезімін баршаға анық көрсету. 
Деректі фото түсірушіге әдебиет, тарих, жағрапия, астрономия, музыка, көркемөнер сынды көптеген ілімнен хабардар болуы керек.
  Енді әлемдегі ерекше көзге түсіп жүрген бірнеше деректі фото  шеберлерінің есімін атайтын болсақ : Олар венгриялық Роберт Капа (ROBERT CAPA), француз Марк Рубойд (MARC RIBOUD), бразилялық Себастияно Салгадо (SEBASTIAO SALGADO), қытайлық Жиехайлун  тағы басқалар.
Бұлардың туындыларынан адамзат тарихында болған қиыншылықтар мен құндылықтар, көзқарастар және аңсаған армандарын  бейнелеген сәттерді көруге болады.

'' Фото дүниені өзгерте алмайды, алайда ол дүниені көрсете алады, өйткені дүние үздіксіз өзгерістегі жағдайда '' деген францияның әйігілі деректі фотошебері Марк Рубойд (MARC RIBOUD). Ол 20 - ғасырдағы ең ұлы фотографтардың бірегейі. Марк Рубойд екі кезек  А Қ Ш ''шетел ақпараттар одағы'' сыйлығының, Нью Йорк халықаралық фотографтары'' шексіз сыйлығының '' және SONY дүние жүзілік фотоконкурсы '' өмірлік үлес'' сыйлығының жеңімпазы.
Ол 14 жасында әкесі сыйға тарту еткен фото аппараты арқылы алғаш фото тарихын бастаған. Әрі Парижде фото көрмесін өткізген болатын. 1951-жылы инженерлік жұмысын тастап шын пейілімен фотоға кіріскен. 1952-жылы әйгілі МАГНУМ  фотоагенттігінде（ MAGNUM PHOTOS）  жұмыста, кейін оның басшылығына тағайындалған. Алайда ол кәсіптестерінің ылғи да фотоапарат жөнінде немесе оның техникалық мәселесі жөнінде ғана кеңес қозғайтындарын жақтырмаған, сол себепті ол осы жұмыс орынынан қол үзіп, шығыс елдеріне сапарға шығып, 1955 - жылдан 1958 - жылға дейін Шығыстағы 7 мемлекетті аралаған. Осы бір ұзақ әрі ерекше сапарда ол шығыс елінің ерекшелігін байқап, фотоаппарат көзін елдімекен халықтың күнделікті тұрмыс-тіршілік тәртібі бойынша шынайы өмірлерін көрсеткен. Мәселен: 1957-жылы Қытайға барғанда Жергілікті үкімет тарабынан салынып жатқан аса ірі құрылыс  -  Ухан шаңжяң көпірінің ұлы тұлғасын фотоға түсіру міндеттелген еді, алайда ол фотоаппараттың көзін көпірге емес көпір астындағы жұпыны желкенді қайыққа түсіріп, ел назарынан тысқары қалып қойған кедей халықтың өмір-тірлігіне назарын аударған болатын. Оның фото түсірудегі ерекшелігі жаяу жүру, жүрекпен байқау және өмірдің нәзік сәттерін сезінуінде.  

Дүниедегі барлық бейненің бәрінде бір белгі бар, ал сол белгілерде дәуірдің, саясаттың және өмірдің мәні жатыр деп ойлайды ол. . .
   Жехайлун, қалалық үкіметінде қарапайым үгіт-Насихат қызметкері. 1989-жылы жұмыс бабымен Ауыл-қыстақты аралап жүргенде, оқыту жағдайы тым нашар мектептің көрнісі мен балалардың жұпыны оқу ахуалы оның назарын бірден аударған. Ауыл балаларының мектептегі аянышты көрністері оның көз алдынан бір еліде кетпей қойған. Сонымен ол фотоаппаратын асынып 16 облыс, 40-тан аса аудан, 150 ден астам бастауыш мектептерді аралап, 40 мың км жол басып, 10 мыңның үстінде ауыл балаларын кездестірген. Сөйтіп 1992-жылы қазанда «Болашақ ұрпақ үшін» арналған көлемді фотокөрме ашқан. 1994-жылы «Менің оқуға барғым келеді» атты ірі фото альбом баспадан шықты. Сонымен қатар Америка, Австралия, Тайван қатарлы жерде фото көрме өткізген. Оның шығармалары елдің іші-сыртында ерекше үлкен талқыға түсіп, млрд халықты тебірентіп, жүректерін толқытқан. Соның нәтижесінде  фотографтың өзі бастаған «Үміт құрылысына» неше миллиярд қолдау ақша жиналған.
Міне қараңыз бұл жас фотограф ауыл-қыстақ оқу-ағартуының нақтылы жағдайын фотомен жазып, қытай оқу-ағартуына ықпал еткен. Оның шығармасында неше дәуір ұрпақтың арман-тілектері мен сансыз тебіренген жандардың көзжасы жатыр. Оның шығармалары, қытайдың кедей өңіріндегі оқу жағдайы жоқ балалардың, өмірін өзгерткен. Ол сол өмірдің шындығын әшкерлеп, қоғамның сол бір дамусыз қалған жақтарының дамуын ілгерлеткен. Оның шығармасы тағы бір қырынан қоғамның қиындық жағдайы мен қараңғы жақтарын ашық көрсеткен. Ол қазір мемлекеттік ең ірі фотожурналының редакция алқасы, Бейжиң қалалық фотографтар одағының төрағасы. 
   Деректі фото деген міне осы, сондықтанда біз мұны деректі фотоның қоғамдық мәдениеттің дамуына қосқан ірі үлесі деп айтуымызға болады. Өйткені деректі фотоның өзіндік идеясы, өзіндік көзқарасы және қатаң сыны болады.

Жалпы қоғамдағы азаматтар белсене ат салысуы және дұрыс емес деп қараған іс-әрекеттерге сын айтуы керек. Бұл міне халықтық қоғам құрудың міндеті болып саналады. Егер дәл осы өлшем бойынша айтар болсақ - деректі фото нағыз адамзаттық ұғымға ие.  Демек деректі фото деген, қоғамдағы барлық болымыстарды талғамсыз түсіре беру емес, ол әлбетте ел назарын аударатын тарихи уақиғалар, ұлт тағдыры және адамзат өміріне қатысты қоғамдық құбылыстар болуы қажет. Сондықтанда деректі фото келешек ұрпаққа тарихи құндылығымен сақталып қалады..
                               Асылхан Әбдірайымұлы
